
Ć aĦalfundi Īann 16. apr²l 2015 voru eftirfarandi kosnir ² stj·rn 
 
Snorri Sigurðsson, Brynhildur Hlín Eggertsdóttir, Karólína Valtýsdóttir, Nína Björg 
Magnúsdóttir, Davíð Þór Jónsson, Hlín Benediktsdóttir, Ragnheiður Þórdís 
Ragnarsdóttir. Varamenn: Silja Stefánsdóttir og Guðrún Bjarnadóttir. 
 
Breytingar urðu eins og hér segir, 

Snorri Sigurðsson formaður 

Karólína Valtýsdóttir, varaformaður 

Brynhildur Eggertsdóttir, tengiliður við þjálfara 

Nína Björg Magnúsdóttir, fræðslumál og samskipti við FSÍ 

Davíð Þór Jónsson 

Varamenn: Silja Stefánsdóttir 

Ráðgjafi stjórnar: Elísabet Birgisdóttir 

Netfang fimleikastjórnar hefur netfangið – fimleikastjorn@fbjork.is 

H·paskipan 

Fimleikar á Íslandi samanstanda að mestu leiti af áhaldafimleikum og hópfimleikum. 
Áhaldafimleikar eru einstaklingsíþrótt. Á örfáum mótum er þó keppt í liðakeppni þar 
sem æfingar einstaklinga telja saman til stiga í liðakeppni. Áhöldin sem keppt er á í 
kvennaflokki eru slá, tvíslá, gólf og stökk en í karlaflokki er keppt á gólfi, stökki, 
svifrá, tvíslá, hringjum og bogahesti. Í hópfimleikum er keppt í kvenna, karla og 
blönduðum flokki og eru að lágmarki 6 sem keppa í einu á hverju áhaldi og er það 
frammistaði liðsins í heild sem ákvarðar einkunnina. Áhöldin eru þrjú, gólf, 
trampólín og dýna. Auk þessa hefur stökkfimi verið að riðja sér til rúms en það er 
einstaklingskeppni á sömu áhöldum og stokkið er á í hópfimleikum, þ.e. dýna og 
trampólín. 

Í fimleikadeildinni á starfsárinu 2015  2016 fóru 1.171 iðkandi í gegnum deildina. 
Iðkendur skiptast í eftirtalda hópa. (L) Leikskólahópar, (F) forskólahópar, (A) 
almennir hópar, (V) valhópar/keppnishópar, (K) keppnishópar, (H) hópfimleikar, (P) 
parkour.  

Áhaldafimleikar: Til að iðkendur njóti sín sem best og fái sem mest út úr æfingum er 
mikilvægt að þeir séu í hópum með öðrum iðkendum á sama getustigi. Þegar svo er 
getur þjálfari skipulagt æfingar þannig að þær henti öllum iðkendum sem best og 
æfingarnar verða þar með bæði ánægjulegri og árangursríkari en ella. Hjá 
Fimleikafélaginu Björk er notast við stöðumat sem metur styrk, liðleika, hraða, þrek 
og getu í ákveðnum æfingum til að raða í hópa. Einnig er stuðst við íslenska 
fimleikastigann sem gefinn er út af Fimleikasambandi Íslands. Við hópaskiptingu er 
ekki tekið tillit til búsetu, vináttu og/eða fjölskyldutengsla iðkenda eða annara atriða 
óháðum fimleikum nema iðkendur flokkist á sama getustigi skv. ofangreindu mati. 

Hópfimleikar: Hópaskiptingin er meira í anda þess sem fólk þekkir úr boltagreinum. 
Skipt er í flokka eftir aldri og fara áherslur í æfingum eftir aldri og getu iðkenda. 
Flokkarnir eru frá 4. upp í 1. flokk og aukast erfiðleikakröfurnar eftir því sem líður á. 
Þeir sem eru lengra komnir keppa eftir alþjóðlegum TeamGym reglum en þeir sem 
eru komnir skemmra á veg keppa eftir sömu reglum með undanþágum. 

Leikskólahópar: Börn á aldrinum 24ra ára. Stelpur og strákar æfa saman. Æfingar 
eru 1 sinni í viku 50 mínútur í senn. Í leikskólahópum læra börnin á salinn og 
fimleikaáhöldin, en við stillum upp leikjastöðvum sem að stuðla að auknum 
hreyfiþroska og samhæfingu. Lögð er bæði áhersla á fín og grófhreyfingar, 
líkamsvitund og jafnvægi. Einnig læra börnin að hlusta og fara eftir fyrirmælum frá 
þjálfurum. Við gerum ráð fyrir að foreldrar geti aðstoðað ef með þarf í yngsta 
aldurshópnum L1. En síðan smásleppa foreldrar af þeim hendinni og í L2 mega 
foreldrar sitja á pöllunum og helst ekki vera á gólfinu og í elsta hópnum gerum við 
ráð fyrir að börnin kveðji foreldra inní klefa og gangi síðan með okkur þjálfurum inní 
sal.  Hægt er að fylgjast með börnunum í gegnum glerið en heitt er á könnunni og 
ágætis biðstofa frammi ef fólk vill bíða. Börn á þessum aldri eru afar mismunandi 
þegar kemur að vexti og þroska og við óskum eftir góðu samstarfi við foreldra svo 

hægt sé að mæta þörfum hvers og eins sem best. Börnin taka hvorki þátt í keppnum 
né sýningum. 

Forskólahópar: Eru fyrir börn á lokaári í leikskóla eða 5 að verða 6 ára. Stelpur og 
strákar æfa saman en eftir upphitun er þeim skipt upp í hópa og æfa þá stúlkur sér og 
strákar sér. Æfingar hjá forskólahópum eru 1 sinni til 2 sinnum í viku en seinna 
skiptið er val. Æfa þau klukkutíma í senn. Foreldrar eru ekki með á æfingum og 
biðjum við þá að virða það að salurinn leyfir ekki áhorf nema í sértilteknum 
foreldraáhorfsvikum. Í þessum hópum læra krakkarnir allar helstu grunnæfingar 
fimleikanna þar sem einblínt er á styrk, liðleika og jafnvægi. Tímarnir eru svo 
reglulega brotnir upp með leikjum og fjöri í litlu Björk. 

Ponsur: Ná yfir tvo árganga hjá stúlkum, þ.e. 1. og 2. bekkur. Stúlkur sem eru 6 ára 
þegar fimleikaárið byrjar (þ.e. frá hausti fram á vor) eru í ponsum 6 og þær sem eru 7 
ára þegar fimleikaárið byrjar eru í ponsum 7. Stúlkur sem koma úr forskólahópum 
fara í ponsuhópa eftir sumarfrí. Þeim er raðað í ponsur 6a, 6b og 6c eftir stöðumati 
sem framkvæmt er að vori í forskólahópum. Stúlkur sem koma nýjar inn 6 ára fara í 
ponsur 6d og 6e eftir því hversu margar eru í árgangnum. Stúlkur sem koma úr 
ponsum 6 fara í ponsur 7 að hausti og almenna reglan er að hóparnir halda sér nema 
breytingar eigi sér stað á fjölda og þá þurfi að bæta við, sameina eða ef stöðumat 
gefur ástæðu til. Ponsuhópar æfa frá 2 – 4 klst á viku. 

Guttar: Ná yfir tvo árganga hjá drengjum, þ.e. 1. og 2. bekkur. Þessum hópum er eins 
háttað og hjá ponsuhópum. Í ár hafa eingöngu verið guttar 6 og guttar 7. 

Pæjur: Stúlkur sem eru 8 ára og eldri að hausti þegar fimleikaárið byrjar fara í 
pæjuhópa. Stúlkum er skipt niður eftir stöðumati og aldursflokkum í a, b og c hópa 
eins og hjá ponsum en við bætast K og KL hópar sem eru 5.þrep (K) og 5.þrep létt 
(KL). Pæjur (8 ára og eldri) sem ná ákveðnum stigafjölda í stöðumati og/eða á mótum 
vetrarins fara í K og KL hópa. Fjöldi K hópa og KL hópa fer eftir því hversu margir 
ná þessum mörkum hverju sinni og en er ekki aldursskiptur nema tilefni sé til vegna 
fjölda. Almennir pæjuhópar æfa frá 3 – 4 klst á viku en pæjur í 6. Þrepi geta bætt við 
sig aukalega 2 klst á viku með valæfingu. K og KL hóparnir æfa frá 6 – 8 klst á viku. 
Stúlkur í K hóp sem ná 5. þrepi á keppnistímabili fara svo í Keppnishóp að hausti 
eftir fimleikaárið en þær sem eru ennþá í 5. þrepi halda áfram í K hóp og þær sem eru 
í KL hóp og ná kröfum fyrir K hóp flytjast þangað eftir keppnistímabilið. 

Gaurar: Drengir sem eru 8 ára og eldri að hausti þegar fimleikaárið byrjar fara í 
gaurahópa. Þessum hópum er eins háttað og hjá pæjuhópum. Drengjunum er skipt 
niður eftir stöðumati og aldursflokkum í a og b hópa. A hópur er eins og K hópur hjá 
pæjum þ.e. stefna á keppni á FSÍ mótum. 

Hófimleikar: Hópaskiptingin er meira í anda þess sem fólk þekkir úr boltagreinum. 
Skipt er í flokka eftir aldri og fara áherslur í æfingum eftir aldri og getu iðkenda. 
Flokkarnir eru frá 4. upp í 1. flokk og aukast erfiðleikakröfurnar eftir því sem líður á. 
Þeir sem eru lengra komnir keppa eftir alþjóðlegum TeamGym reglum en þeir sem 

eru komnir skemmra á veg keppa eftir sömu reglum með undanþágum. Iðkendur í 
hópfimleikum 10 ára eða eldri. Stelpur og strákar æfa mögulega saman, 1530 
iðkendur í hverjum hóp með 24 þjálfara hver hópur. Æfingatími er á bilinu 36 tímar 
í viku. Æfingar skiptast í tvær til þrjár stökkæfingar á viku og ein dansæfing.  Í 
hópfimleikum er keppt í gólfæfingu, trampólínstökki og á stökkdýnu. Keppt er ýmist 
eftir Landsreglum eða svokölluðum Team Gym reglum. Landsreglur eru einungis 
notaðar hér á landi og meira svigrúm er fyrir keppendur að taka þátt í fleiri 
umferðum. Team Gym reglur eru samevrópskar UEG sem notaðar eru þegar lið eru 
að keppast um að komast á Norðurlanda og/eða Evrópumót, enda  keppt eftir þeim 
reglum á þeim mótum.  Í hópfimleikum er keppt í þremur flokkum: Kvennalið, 
karlalið og Mixlið sem samanstendur af jafnmörgum keppendum af báðum kynjum. 
Markmið félagsins er að byggja frekari upp hópfimleika og eiga keppnislið í 
nokkrum flokkum. 

Keppnishópar: Í keppnishópum eru stelpur og strákar sem eru lengra komnir í 
þrepum og keppa á öllum þeim mótum sem í boði eru og skipulögð af FSÍ. Þessir 
hópar æfa frá 1020 klst á viku. Til að vera gjaldgengur í keppnishóp þarf iðkandinn 
að uppfylla þær kröfur sem 5. þrep íslenska fimleikastigans gerir og vera tilbúinn til 
æfinga í 4. þrepi og ofar.  

Keppnishóparnir eru getuskiptir. KSF/KPF (keppnishópur stúlkna/pilta í frjálsum 
æfingum) eru stúlkur sem, til lengri eða skemmri tíma, eru að stefna á að keppa í 
frjálsum æfingum og skipulag og æfingar miða við það. KSÞ/KPÞ (keppnishópur 
stúlkna/pilta í þrepum) er hópur sem hefur frekar það að markmiði að undirbúa sig og 
ná því þrepi sem iðkandinn er í. KSÚ (keppnishópur stúlkna í úrvalshóp) eru stúlkur 
sem hafa verið valdar af Fimleikasambandi Íslands í úrvalshóp FSÍ. Tilfærslur 
iðkenda milli þessara þriggja hópa munu fara fram og þá í samræmi við reglubundið 
stöðumat. Stöðumat framkvæma þjálfarar í lok voranna. Í prófinu eru notaðar æfingar 
sem meta getu iðkandans í fimleikum, samhæfingu, styrk, liðleika og jafnvægi. Auk 
stöðuprófs er horft til árangurs á FSÍ mótum annarinnar. Í þriðja lagi er tekið tillit til 
einstaklingsmats. Einstaklingsmat geta þjálfarar einir metið en það er meðal annars 
metið út frá mætingu og persónuleika (áhugi, vinnusemi, metnaður). Lagt er upp með 
að stöðumat sé gegnsætt og einfalt í famkvæmd. 
 
Fimleikar eru ólíkir flestum öðrum íþróttum að því leiti að æfingar verða áhættumeiri 
eftir því sem iðkendum fer fram. Það er því mikilvægt að standa rétt að þjálfun 
iðkenda og því er í fimleikum stuðst við getuskiptingu en ekki aldursskiptingu eins og 
fólk þekkir í flestum öðrum íþróttum. Með þessum hætti getum við tryggt að 
iðkendur okkar fáið þá þjálfun sem hentar þeirra fimleikagetu og þeir fái að öðlast 
færni á sínum hraða. Einnig til að koma í veg fyrir óþarfa álag og meiðsli. Markmið 
félagsins er að þjálfa iðkendur á þeirra eigin forsendum og koma í veg fyrir óþarfa 
álag á líkamann. Ávallt er reynt að hafa iðkendur saman í hóp sem eru komnir svipað 
langt því erfitt getur reynst fyrir þjálfara að skipuleggja æfingar þar sem iðkendur eru 
á mismunandi getustigi. Sumum kann að finnast hart að getuskipta iðkendum svo 
snemma á ferlinum en þar sem fimleikar eru mikil tækniíþrótt og iðkendur þurfa mis 
langan tíma til að ná valdi á æfingunum teljum við það öllum til góðs að iðkendur séu 

5 
 



 

í hópum sem samsvara þeirra þörfum. Markmið okkar er að byggja upp agaða 
vinnusama og góða einstaklinga og hámarka fimleikagetu hvers og eins. Þetta gerist 
eingöngu með samstarfi allra sem að fimleikafélaginu koma, starfsmanna, iðkenda og 
foreldra.  
 
Parkor: Er tiltölulega ný íþrótt. Markmiðið er að bjóða uppá uppbyggilega og 
skemmtilega íþrótt þar sem iðkendur læra að ná einstakri stjórn á líkama sínum. 
Parkor hentar fyrir alls kyns týpur, en krakkar sem hafa æft aðrar íþróttir allt sitt líf 
eru jafn algengir hjá okkur og krakkar sem hafa aldrei æft íþróttir áður.  Parkor hentar 
einstaklega vel fyrir krakka sem fást ekki til að æfa aðrar íþróttir.  Parkor þykir 'töff' 
og hefur margoft reynst góð leið til að halda börnum og unglingum við iðkun íþrótta, 
og með góðum árangri. Það er ekki langt síðan byrjað var að bjóða uppá Parkor hjá 
Björk. Fyrri hluta árs 2013 var Parkor samþykkt sem sýningargrein innan FSÍ. Vegna 
þessa var íþróttin færð úr Almenningsdeild Fimleikafélagsins Björk yfir í 
Fimleikadeild og heyrir því undir stjórn Fimleikadeildar. 

 

D·marar f®lagsins § starfs§rinu 2015-2016 

Kvennamegin: 

Hlín Árnadóttir 

Auður Ketilsdóttir 

Hildur Ketilsdóttir 

Hafdís Jónsdóttir 

Hildur Vilhelmsdóttir 

Ragnheiður Hjaltalín 

Álfheiður Dögg Gunnarsdóttir 

Þórunn Káradóttir  

Lára Huld Ólafsdóttir 

Norma Dögg Róbertsdóttir 

 

Karlamegin: 

Guðjón  Guðmundsson 

Þorsteinn Hálfdánarson 

Óskar Ólafsson 

ĩj§lfarar og aĦrir fagaĦilar § starfs§rinu 2015-2016 

Adam Freysson: kennir parkour.  

Aðalheiður Elín Ingólfsdóttir: Kennir hópfimleika, forskóla og ponsuhópum. 

Andrea Helga Guðnadóttir: Kennir pæjuhópum.  

Andrea Nemeth: Kennir ponsu, pæju og leikskólahópum.  

Brynhildur Hlín Eggertsdóttir: Kennir hópfimleika og áhaldafimleika og hefur 
yfirumsjón með hópfimleikum.  

Elísabet Birgisdóttir: Er sjúkraþjálfari hjá félaginu.  

Eva Rós Sverrisdóttir: Kennir pæjuhópum og danskennslu í áhalda og 
hópfimleikum.  

Gennadiy Zadorozhnyy: Kennir pæju og keppnishópum stúlkna í áhaldafimleikum.  

Guðjón Guðmundsson: Kennir gutta og gaurahópum og hefur yfirumsjón með þeim.  

Guðmundur Brynjólfsson: Kennir keppnishópum stúlkna í áhaldafimleikum og hefur 
yfirumsjón með þeim.  

Guðrún Bjarnadóttir: Kennir leikskólahópum og forskólahópum og hefur yfirumsjón 
með þeim. Kennir einnig ponsu og pæjuhópum. 

Gyða Rut Vilhjálmsdóttir: kennir hópfimleika.  

Hafdís Jónsdóttir: kennir pæju og leikskólahópum.  

Hildur Ketilsdóttir: kennir pæju og keppnishópum stúlkna í áhaldafimleikum.  

Hildur Vilhelmsdóttir: kennir forskóla og pæjuhópum.  

Hlíf Franklín Karlsdóttir: kennir ponsu og pæjuhópum.  

Hlín Árnadóttir: kennir grunn og keppnishópum stúlkna í áhaldafimleikum.  

Hlín Benediktsdóttir: kennir forskólahópum.   

Hulda Rafnsdóttir: kennir hópfimleika.   

Jóhannes Níels Sigurðsson: kennir keppnishópum stúlkna í áhaldafimleikum og 
pæjuhópum. 

Jón Trausti Sæmundsson: kennir gutta og gaurahópum. 

Kristjana Ýr Kristinsdóttir: kennir ponsuhópum. 

Lena Rut Sverrisdóttir: kennir ponsu og pæjuhópum.  

Mateusz Jonczyk: kennir parkour og hefur yfirumsjón með þeim hópum, kennir 
einnig forskólahópum. 

Ragnheiður Hjaltalín: kennir forskóla og ponsuhópum og hefur yfirumsjón með 
ponsu og pæjuhópum.  

Sandra Sif Baldursdóttir:  kennir pæjuhópum.  

Sebastian Adrian Næjola: kennir parkour.  

Steinn Sigríðarson Finnbogason: kennir guttahópum.  

Svetlana Zaytseva: kennir gutta og gaurahópum.  

Svetlana Zaytseva: kennir gutta og gaurahópum.  

Tinna Magnúsdóttir:  kennir forskólahópum. 

Viktoría Rós Magnúsdóttir: kennir ponsu og pæjuhópum. 

Vladimir Zaitsev: kennir keppnishópum drengja í áhaldafimleikum.  

Þorbjörg Hekla Ingólfsdóttir: kennir ponsuhópum.  

Þórdís Gyða Guðbjartsdóttir: kennir ponsuhópum.  

Þórey Kristjánsdóttir: kennir pæjuhópum.  

Þórhildur Ó. Sveinbjörnsdóttir: kennir hópfimleika.  

 
AĦstaĦan 

Rými: Það má skipta notkun salana hjá okkur í tvennt, annars vegar æfingasal 
(Andrasal) og svo keppnissal.   
 
Keppnissalurinn þarf að standast kröfur allra, allt frá byrjendum til keppnishópa. 
Endurnýjun áhalda þar, er og verður eilífðarverkefni þar sem notkun er mikil og 
framþróun áhalda einnig mjög hröð.  
 
Þónokkur skipti í vetur hefur álagið í keppnissalnum og Andrasal verið það mikið að 
þjálfarar hafa átt erfitt með að finna stað fyrir iðkendur til að æfa. Það gefur augaleið 
að þegar ástandið er þannig, þá er of mikið af iðkendum í salnum og við það skapast 
gríðarleg slysahætta auk þess sem gæði æfinganna minnkar. Til lengri tíma litið, þá er 
algerlega nauðsynlegt fyrir félagið að fá fullan aðgang að Andrasal. En til skamms 
tíma, myndi það hjálpa mikið að losna við körfuboltann því mun meiri röskun á 
salnum er nauðsynleg til að geta unnið með þeim en dansinum. 
 
Með auknum aðgangi að Andrasal hefur aðstaðan batnað en betur má ef duga skal. 
Aukinn tímafjöldi í Andrasal auk tímans sem sparast við að geta haft salinn 
uppsettann alla daga vikunnar myndi gera gæfumuninn fyrir starf félagsins. 

Aðstöðuleysið hefur haft áhrif á hæfi félagsins til að halda í og fá góða þjálfara auk 
þess sem mikið brottfall hefur verið úr hópfimleikum vegna aðstöðuleysis og horfum 
við hýru auga til Andrasals sem lausn fyrir hópfimleikana. 
 
Hafa þarf þó í huga að með aukinni notkun á Andrasal hefur hljóðmengun þar 
stóraukist og nauðsynlegt er að kanna hvort hún sé yfir hættumörkum. 
 
Áhöld: Áhaldastaða félagsins hefur snarlagast á rekstrarárinu. Gríðarlega vel 
heppnaðri fjáröflun, Björk á Everest, var hrundið af stað í haust og leysti sú fjáröflun 
mest áríðandi tækjavandamál inni í keppnissal og þökkum við öllum sem lögði sitt af 
mörkum í þeirri fjáröflun. Einnig tók Kristinn Arason sig til og smíðaði og hannaði 
æfingatæki inn í Andrasal sem nýtist bæði Parkour og yngri iðkendum félagsins. 
Æfingar í Andrasal eru því orðnar mun markvissari og betri og á Kristinn þakkir 
skilið fyrir sitt framlag. 
 
Forgangslisti fyrir áhaldakaup: 
 Stökktrampólín fyrir hópfimleika 
 Mikil þörf er orðin á endurnýjun lendingadýna í kringum áhöld 

Dýnurnar sem nú eru, eru orðnar slitnar og haldast illa saman og af því  
skapast slysahætta. 

 Stóra lendingadýnu 
Mikilvægt fyrir hópfimleika upp á að nýta Andrasal betur. 

 Þrekhjól 
Fyrir iðkendur sem eru í eða að koma úr meiðslum 

 Lóð og annað sambærilegt fyrir styrktarþjálfun 
 
 
N§mskeiĦ - ÞfingaferĦir - sĨningar og fl. 
 
Félagið hefur lagt áherslu á aukna fagþekkingu og fagleg vinnubrögð þjálfara á 
þessari önn sem áður. Þjálfarar félagsins sótt m.a. námskeið á vegum ÍSÍ, FSÍ og 
námskeið erlendis. Þess má geta að Hildur Ketilsdóttir fór til New York á haustönn 
og bætti við sig þekkingu í pilates. Þá hafa sýningar á tímabilinu verið glæsilegar að 
vanda.  
 
Vorsýningar Fimleikardeildar. Að þessu sinni var sirkhúsþema á vorsýningum 
félagsins. Alls voru 6 sýningar og lukkuðust þær með eindæmum vel. Fengin var að 
láni poppvél og gátu gestir gætt sér á ilmandi poppi og fl. úr sjoppu félagsins. 
Vorsýningar marka lok vorannar hjá langflestum hópum deildarinnar.  
 
Jólasýningar Fimleikafélagsins Björk. Jólasýningin á ár voru 5 talsins og voru 
haldnar dagana 14. 15. og 16. desember. þema sýningarinnar í ár var tengt Everest 
söfnuninni. Boðið var upp á leikhússtemningu þar sem sýnt var meistarastykkið 
BJÖRK Á EVEREST. Sýnd voru atriði og dansar sem sýndi leið okkar á toppinn 
síðastliðinn október. Iðkendur og þjálfarar unnið hörðum höndum að sýningunni en 

einnig drógum við mikla reynslubolta á land til að aðstoða okkur. Nokkrar „gamlar“ 
stjörnur úr félaginu komu til okkar og kenndu elstu iðkendum okkar sýningardans 
sem þær notuðu á sýnum tíma og var hann sýndur á öllum sýningunum. Iðkendur 
voru glæsilegir og sýningagestir nutu afrakstursins. 
 
Jólaæfing leikskólahópa. Frábær stemmning var í Bjarkarhúsinu í desember þegar 
leikskólahóparnir kláruðu sitt hausttímabil með jólaæfingu. Fimleikabraut var sett 
upp um allt hús sem börn og foreldrar skemmtu sér í og lék bros um hvert andlit. Í 
lokin gæddu foreldrar og börn sér á piparkökum og ís við mikla ánægju yngstu 
kynslóðarinnar. 
 
Hlín Árnadóttir 70. ára. Hlín Árnadóttir fimleikaþjálfari til margra ára fagnaði 70 ára 
afmæli sínu þann 20. ágúst sl. Fimleikafélagið Björk hélt henni óvænta veislu og voru 
saman komnir hennar bestu fimleikavinir, samstarfsfólk, gamlir og núverandi 
iðkendur félagsins. Voru henni veittar veglegar gjafir.   
 

 
 
 
Félagaskipti. Á haustönn gengu fjórar afrekskonur í áhaldafimleikum til liðs við 
félagið. Það eru þær Andrea Ingibjörg Orradóttir, Norma Dögg Róbertsdóttir, 
Sigríður Hrönn Bergþórsdóttir og Tinna Óðinsdóttir. Þær komu allar frá Gerplu. Þær 
eru allar landsliðskonur og fyrirmyndir annarra iðkenda í félaginu. Það verður gaman 
að fylgjast með þeim í framtíðinni í Fimleikafélaginu Björk.  
 
Þrettán fimleikamenn og konur frá Björk í úrvalshópum FSÍ. Fimleikasamband 
Íslands tilkynnti í lok árs um val í úrvalshópa í karla, kvenna og unglingaflokkum. 
Fimleikafélagið Björk á 13 fulltrúa í hópunum en það eru í fullorðinsflokki kvenna: 
Kristjana Ýr Kristinsdóttir, Andrea Ingibjörg Orradóttir, Norma Dögg Róbertsdóttir, 
Sigríður Hrönn Bergþórsdóttir og Tinna Óðinsdóttir. Í fullorðinsflokki karla er það 
Stefán Ingvarsson. Í unglingaflokki stúlkna eru það Emilía Björt Sigurjónsdóttir, 
Margrét Lea Kristinsdóttir, Nína María Guðnadóttir, Sara Mist Arnar og Vigdís 
Pálmadóttir. Í unglingaflokki drengja eru það Breki Snorrason og Orri Geir 
Andrésson sem eru fulltrúar félagsins. Landsliðsþjálfar völdu í hópana í kjölfar 
þrekprófa og landsliðsæfinga. Fjölmörg verkefni eru framundan hjá fimleika 
landsliðunum og verður valið í þau úr þessum hópum. 

Fimleikamaður og kona ársins: 
Fimleikakona ársins 2015  Margrét Lea Kristinsdóttir 
Fimleikamaður ársins 2015 og jafnframt Íþróttamaður félagsins  Stefán Ingvarsson  

 
 
Fimleikakona ársins 2015 hjá FSÍ. Norma Dögg Róbertsdóttir hafnaði í öðru sæti í 
vali fimleikasambands á fimleikakonu ársins. Hún gekk til liðs við Bjarkirnar á 
vorönn 2016 en hún byrjaði sinn fimleikaferil hjá Björkunum svo það má segja að 
hún sé komin aftur heim. Hún átti stórkostlegt ár, þar sem hún nældi í hvern titilinn á 
fætur öðrum ásamt því að verða sjöunda á stökki á Evrópuleikunum í Baku og níunda 
á stökki á Evrópumótinu í Frakklandi. Í bæði skiptin er hún fyrsti varamaður inn í 
úrslitin, alveg við þröskuldinn að komast í úrslitin og verða þar með fyrsta íslenska 
fimleikakonan sem nær þeim árangri á stórmóti. Á heimsmeistaramótinu í Glasgow í 
haust varð hún svo í 21. sæti á stökki, með þeim árangri sannaði hún hversu 
megnugur stökkvari hún er, þar sem hún varð áttunda af þeim Evrópubúum sem 
kepptu. Norma varð Íslandsmeistari á stökki og slá og varð þriðja í fjölþrautar 
keppni. Smáþjóðaleikameistari á stökki og slá, ásamt því að vera í sigurliði leikanna. 
Norður Evrópumeistari á stökki, ásamt því að vera í brons liði mótsins. 
 
Fyrirlestur var haldinn á vorönn fyrir keppnishópa í áhalda og hópfimleikum. Að 
þessu sinni var það Hreiðar Haraldsson íþróttasálfræðiráðgjafi sem var með 
fyrirlestur um sjálfstraust og liðsheild. Iðkendur og foreldrar þeirra hlýddu á. 
 
Þorgerður María Gísladóttir, stofnandi Fimleikafélagsins Björk var heiðruð á 90 ára 
afmælisdegi hennar, 10. september 2015. Fimleikastúlkurnar Birta Líf, Hrefna, 
Embla, Vigdís og Brynhildur sýndu fimleika í tilefni dagsins og henni til heiðurs í 
leikfimisal Hrafnistu. 

Afrekaskr§ haustannar 2015 og vorannar 2016 

Mílanó meistaramót, 23. maí. Fór fram í Versölum, fimleikahúsi Gerplu. Mótið var 
síðasta FSÍ mót vorannar 2015 og keppt var í frjálsum æfingum í þremur 
aldursflokkkum pilta og stúlkna. 

 

Bjarkarpiltar sem hafa verið á mikilli uppleið sl. vetur sýndu og sönnuðu á þessu móti 
að athyglisverð framganga þeirra í frjálsum æfingum hefur ekki verið tilviljun. 
Stefán Ingvarsson háði, eins og hann hefur reyndar gert áður, mikla baráttu um gullið 
í fjölþraut í unglingaflokki en úrslit réðust á síðasta áhaldinu sem var bogahestur, þar 
sem Stefán varð með lægri einkun og þurfi þar með að sætta sig við 2. sætið.  Hann 
gat þó verið mjög sáttur við daginn þar sem hann sigraði í hringjum og á svifrá, og 
varð auk þess 2. á gólfi og á tvíslá. Í drengjaflokki voru þeir Breki Snorrason, Orri 
Geir Andrésson og Fannar Logi Hannesson, einnig í baráttunni um verðlaun. Breki 
átti sitt besta mót og hafnaði í 2. sæti í fjölþraut auk þess sem hann varð í 2. sæti á 
hringjum og tvíslá og í 3. sæti á svifrá. Orri Geir, sem varð í 5. sæti í fjölþraut, gerði 
sér lítið fyrir og sigraði í æfingum á tvíslá og Fannar Logi, sem varð í 6. sæti í 
fjölþraut, varð síðan í 3. sæti á bogahesti. Tveir ungir Bjarkarpiltar, þeir Helgi Valur 
Ingólfsson (12. sæti fjölþraut) og Einar Dagur Blandon (14. sæti fjölþraut), kepptu í 
fyrsta skiptið í frjálsum æfingum á þessu móti og stóðu sig mjög vel.  

Bjarkarstúlkur stóðu sig einnig vel. Nína María Guðnadóttir varð í 3. sæti í jafnri 
keppni í fjölþraut í flokki unglinga, auk þess sem hún sigraði á stökki. Emilía Björt 
Sigurjónsdóttir varð einnig í 3. sæti í fjölþrautarkeppni í flokki stúlkna, ásamt því að 
ná 2. sæti á tvíslá. Aðrar stúlkur sem tóku þátt voru þær Margrét Lea Kristinsdóttir, 
sem keppti á tveimur áhöldum í unglingaflokki og hafnaði í 2. sæti á tvíslá, Embla 
Guðmundsdóttir varð í 4. sæti í fjölþraut í stúlknaflokki og náði 3. sæti á tvíslá, 
Freyja Sævarsdóttir sem keppti á tveimur áhöldum í flokki stúlkna og varð í 2. sæti í 
gólfæfingum og Brynhildur Gígja Ingvarsdóttir sem einnig keppti á tveimur áhöldum 
í flokki stúlkna. 

Mínervumót Fimleikafélagsins Björk 9.10. maí. Mínervumót er fjölmennasta mótið 
sem félagið heldur. Það er haldið til heiðurs Mínervu Jónsdóttur sem var ein af 
stofnendum félagsins. Mótið er hugsað fyrir þær stúlkur sem eru að færast upp um 
þrep eftir keppnistímabilið og vilja byrja að spreyta sig í nýju þrepi ásamt þeim sem 
náðu ekki þeim stigafjölda sem þarf til að færast upp um þrep.  Þetta á við um 5., 4. 
og 3. þrep en einnig verður keppt í 6. Þrepi og 5. Þrepi létt eins og áður. Alls voru um 
350 iðkendur frá 9 félögum. 

Norðurlandamót unglinga í pilta og stúlknaflokki sem og Norðurlandamót drengja, 
22.24. maí. Mótið fór fram í Finnlandi og voru fimm iðkendur frá Fimleikafélaginu 
Björk, valin til þátttöku fyrir hönd landsliðsins á þessu móti sem er glæsilegur 
árangur að hálfu okkar litla fimleikafélags. Í unglingaflokki voru það Stefán 
Ingvarsson, Nína María Guðnadóttir og Margrét Lea Kristinsdóttir. Í drengjaflokki 
voru það Breki Snorrason og Orri Geir Andrésson. Stefán Ingvarsson átti sitt besta 
mót í vetur og var með besta árangur íslensku piltanna í fjölþraut. Hann hafnaði í 16. 
sæti (af 21). Margrét Lea átti sömuleiðis mjög gott mót og átti næst bestan árangur 
íslensku keppendanna í fjölþraut þar sem hún hafnaði í 13. sæti (af 23). Bæði voru 
nærri því að komast í úrslit á áhöldum, Stefán á svifrá og Margrét á gólfi og tvíslá, en 
því miður gekk það ekki að þessu sinni. Nína María ferðaðist til Finnlands en 
landsliðsþjálfarinn valdi hana sem varamann í þetta skiptið. Þeir Breki og Orri stóðu 
sig báðir frábærlega. Þetta var fyrsta mót þeirra fyrir landslið Íslands. Breki sem 
keppti á öllum áhöldum hafnaði í 21. sæti í fjölþraut (af 23). Orri keppti á fimm 
áhöldum (af sex) og stóð sig einnig mjög vel. Báðir komust þeir í úrslit, Breki á 
hringjum og Orri Geir á tvíslá. Þar hafnaði Breki í 8. sæti og Orri Geir í 7. sæti. 
 

 
 
TM mótið í áhaldafimleikum, 11. október. Fór fram í Ármannsheimilinu. Keppt var 
til úrslita á einstökum áhöldum í þremur aldurshópum. Í drengjaflokki 1114 ára vann 
Breki Snorrason til fimm verðlauna. Hann varð í 1. sæti á svifrá, 2. sæti á hringjum 
og tvíslá, 3. sæti á bogahesti og stökki. Orri Geir Andrésson hafnaði í 3. sæti á svifrá. 
Ì flokki 1517 ára vann Stefán Ingvarsson til fernra verðlauna. Hann varð í 1. sæti á 

hringjum, 2. sæti á bogahesti og stökki og í 3. sæti á gólfi. Í stúlknaflokki 12 ára og 
yngri lenti Freyja Sævarsdóttir í 3. sæti á stökki og Embla Guðmund. í 2. sæti á tvíslá. 
Í hópi 1315 ára hafnaði Margrét Lea Kristinsdóttir í 2. sæti á slá.  
 
Haustmót í 4. og 5. þrepi, 16.18. október. Haustmót FSÍ markar upphaf keppnis 
tímabilsins hjá íslensku fimleikafólki og var gaman að sjá hvað íþróttafólkið okkar 
var tilbúið í átök vetrarins. Haustmót í 4. og 5. þrepi  í áhaldafimleikum var haldið á 
Akureyri. Alls voru 280 keppendur mættir til leiks, bæði stúlkur og drengir. Í fyrsta 
skipti á haustmóti var keppt í liðakeppni og mældist sú nýjung vel fyrir. Ungu 
drengirnir okkar í 5. þrepi 9 ára, stóðu sig einstaklega vel og hafnaði Björn Ingi 
Hauksson í 1. sæti, Lúkas Ari Ragnarsson í 2. sæti og Ari Freyr Kristinsson í 3. sæti. 
Eva Elínbjört Guðjónsdóttir hafnaði í 2. sæti í 4. þrepi 11. ára. 
 
Haustmót, frjálsar æfingar, 1. 2. og 3. þrep, 6.8. nóvember. Bjarkirnar héldu mótið 
en alls tóku um 150 börn þátt í mótinu. 20 keppendur komu frá Björkunum og unnu 
þau alls til 11 verðlauna. Í 3. þrepi drengja varð Helgi V. Ingólfsson í 2. sæti og 
Vigfúr H. Hauksson í 3. sæti. Í 3. þrepi stúlkna 13 ára og eldi varð Þórdís Lilja 
Ólafsdóttir í 3. sæti. Í 2. þrepi 12 ára og yngri varð Birta Líf Hannesdóttir í 2. sæti. Í 
2. þrepi 14 ára og eldri sigraði Ragna Dúa Þórsdóttir. Í 1. þrepi 13 ára og yngri varð 
Guðrún Edda Harðardóttir í 3. sæti. Í 1. þrepi drengja varð Orri Geir Andrésson í 2 
sæti. Í frjálsum æfingum unglinga varð Margrét Lea Kristinsdóttir í 2 sæti.  
 
Innanfélagsmót Bjarkanna, 30. janúar. Á innanfélagsmótinu kepptu piltar og stúlkur í 
öllum þrepum fimleikastigans. Að þessu sinni var ekki keppt í frjálsum æfingum 
stúlkna. Um 80 keppendur tóku þátt og sumir hverjir voru að keppa í fyrsta skipti. 
Everest gólfið nýja var vígt á mótinu og var þetta því fyrsta mótið á glænýju gólfi. 

 

Bjarkarmeistarar í þrepum voru: Í 5.þrepi stúlkna, Jada Birna Easter. Í 5.þrepi 
drengja, Miles Cian Burabod Gomez. Í 4.þrepi drengja, Björn Ingi Hauksson. Í 4. 
þrepi stúlkna, Ísabella Hilmarsdóttir. Í 3.þrepi stúlkna, Hrefna Lind Hannesdóttir. Í 
2.þrepi stúlkna, Helena Hauksdóttir. Í 1.þrepi stúlkna, Embla Guðmundsdóttir. Í 
3.þrepi drengja, Helgi Valur Ingólfsson. Í frjálsum æfingum drengja, Breki 
Snorrason. 

